
«ԵՐԵՎԱՆԻ ՊԵՏԱԿԱՆ ԳՅՈՒՂԱՏՆՏԵՍԱԿԱՆ ՔՈԼԵՋ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱԿԱԶՄԱԿԵՐՊԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆԻՍԻ 14-Ի N 872-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ԳՈՒՅՔ ՏՐԱՄԱԴՐԵԼՈՒ  ՄԱՍԻՆ

 Հիմք ընդունելով Հայաստանի Հանրապետության քաղաքացիական օրենսգրքի 63-րդ հոդվածը, 64-րդ հոդվածի 2-րդ կետը, 685-րդ հոդվածը, «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածը և  13-րդ հոդվածի 2-րդ մասի «զ» ենթակետը՝ Հայաստանի Հանրապետության կառավարությունը որոշում է.

1. Երևան քաղաքի Բուռնազյան 143 հասցեում գտնվող գտնվող 13669.6 հազ. դրամ  սկզբնական արժեքով և 3654.9 քառ. մետր/այդ թվում նկուղ՝ 814.0քառ.մետր/ մակերեսով ուսումնական մասնաշենքը, 2414.7 հազ. դրամ  սկզբնական արժեքով և 506.8 քառ. մետր մակերեսով օժանդակ կառույցը, 1137.4 հազ. դրամ  սկզբնական արժեքով և  217.2  քառ. մետր մակերեսով օժանդակ կառույցը, 135.6  հազ. դրամ  սկզբնական արժեքով և 47.7 քառ. մետր մակերեսով պահակատունը և  0.676  հեկտար  մակերեսով  հողատարածքը (անշարժ գույքի օգտագործման  իրավունքի գրանցման  2012 թվականի  հոկտեմբերի  16-ի հ. 6102012-01-1443 վկայական) հետ վերցնել «Երևանի պետական գյուղատնտեսական քոլեջ» պետական ոչ առևտրային կազմակերպությունից  և թողնել Հայաստանի Հանրապետության կառավարությանն առընթեր պետական գույքի կառավարման վարչության տնօրինությանն՝ այն անժամկետ և անհատույց օգտագործման իրավունքով տրամադրելով «Հայաստանի ազգային ագրարային համա​լսա​րան» հիմնադրամին` նպատակային նշանակության օգտագործման  համար:

2. «Երևանի պետական գյուղատնտեսական քոլեջ» պետական ոչ առևտրային կազմակերպությունը միացման ձևով վերակազմակերպել՝ միացնելով «Հայաստանի ազգային ագրարային համա​լսա​րան» հիմնադրամին:

3. Սահմանել, որ՝
1) «Երևանի պետական գյուղատնտեսական քոլեջ» պետական ոչ առևտրային կազմակերպության իրավահաջորդը «Հայաստանի ազգային ագրարային համա​լսա​րան» հիմնադրամն է, և վերջինիս են անցնում միացված իրավաբանական անձի  իրավունքներն ու պարտականությունները` փոխանցման ակտին համապատասխան.

2) վերակազմակերպման հետ կապված ծախսերը կատարվելու են «Հայաստանի ազգային ագրարային համա​լսա​րան» հիմնադրամի միջոցների հաշվին:

4. Հայաստանի Հանրապետության կրթության և գիտության նախարարին՝ ապահովել`
1) վերակազմակերպմամբ պայմանավորված միացման պայմանագրի կնքման, գույքի հանձնման-ընդունման աշխատանքների կատարումը, ինչպես նաև նշված գույքի կազմի և արժեքների և  փոխանցման ակտի հաստատումը.

2) սույն որոշմամբ վերակազմակերպված պետական ոչ առևտրային կազմակերպության գործունեության դադարման պետական գրանցումը.

3) սույն որոշմամբ վերակազմակերպված` «Երևանի պետական գյուղատնտեսական քոլեջի սովորողների` միջին մասնագիտական կրթական ծրագրերով շարունակական ուսումնառության բնականոն գործընթացը  «Հայաստանի ազգային ագրարային համա​լսա​րան» հիմնադրամի կազմում:

5. Հայաստանի Հանրապետության կառավարության 2012 թվականի հունիսի  14-ի ««Հայաստանի  պետական ագրարային համալսարան» պետական ոչ առևտրային կազմակերպությունը «Հայաստանի ազգային   ագրարային համալսարան» հիմնադրամի վերակազմավորելու, «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական  կառավարչական  հիմնարկին  գույք  հանձնելու» N 872-Ն որոշմամբ հաստատված կանոնադրության 2-րդ կետում «կազմակերպության» բառից հետո  լրացնել ««Երևանի պետական գյուղատնտեսական քոլեջ» պետական ոչ առևտրային կազմակերպություն» բառերը, իսկ «ակտին» բառը փոխարինել  «ակտերին» բառով:

6. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշման ուժի մեջ մտնելուց հետո եռամսյա  ժամկետում  «Հայաստանի ազգային   ագրարային համալսարան» հիմնադրամի հետ կնքել սույն որոշման 1-ին կետում նշված գույքի անհատույց օգտագործման  պայմանագիր՝ դրանում նախատեսելով, որ պայմա​նագրից  բխող նոտարական վավերացումը և  գույքային  իրավունքների  պետական  գրանցումն  իրականացվելու են  «Հայաստանի ազգային   ագրարային համալսարան» հիմնադրամի հաշվին:

7. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան

 
ՏԵՂԵԿԱՆՔ  ՀԻՄՆԱՎՈՐՈՒՄ

ԱՆՀԱՏՈՒՅՑ  ՕԳՏԱԳՈՐԾՄԱՆ ԻՐԱՎՈՒՆՔՈՎ  ԳՈՒՅՔ  ՀԱՆՁՆԵԼՈՒ ՄԱՍԻՆ

«ԵՐԵՎԱՆԻ ՊԵՏԱԿԱՆ ԳՅՈՒՂԱՏՆՏԵՍԱԿԱՆ ՔՈԼԵՋ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱԿԱԶՄԱԿԵՐՊԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆԻՍԻ 14-Ի N 872-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ  ԿԱՏԱՐԵԼՈՒ ԵՎ ԳՈՒՅՔ  ՏՐԱՄԱԴՐԵԼՈՒ ՄԱՍԻՆ

Անհրաժեշտությունը

Վերջին տարիներին Հայաստանի Հանրապետությունում ընթացող կրթական համակարգի բարեփոխումների շրջանակներում կարևորվում է մասնագիտական կրթության զարգացման ռազմավարությունը, որը  համահունչ է  երկրում իրականաացվող կրթական քաղաքականությանը, սոցիալ-տնտեսական  ոլորտի զարգացման  ծրագրերին և գերակայություններին: Իրականացված միջոցառումների շնորհիվ  զգալի  ավելացել է  երիտասարդների  հոսքը դեպի միջին մասնագիտական կրթական հաստատություններ, ինչը հանրապետությունում  կփոխի միջին և բարձրագույն  մասնագիտական կրթությամբ շրջանավարտների հարաբերակցությունը հօգուտ  առաջինի:Այժմ խիստ էական է դարձել միջին մասնագիտական  կրթական հաստատությունների  կրթական չափորոշիչների և ուսումնական  պլանների մշակման, նյութատեխնիկական բազայի համալրման  ու նորացման հիմնահարցերը:


Ընթացիկ իրավիճակը և խնդիրները


««Երևանի պետական գյուղատնտեսական քոլեջ» պետական ոչ առևտրային կազմակերպությունը  ունի նյութատեխնիկական  բազայի հարստացման, շենք-շինությունների վերանորոգման, ջեռուցման համակարգի վերականգնման,կրթական չափորոշիչների և ծրագրերի  բարելավման  ու կատարելագործման համկարգչային  լաբորատորիաների, տեղեկատվական տեխնոլոգիայի և ինովացիոն ծրագրերի ներդրման, դասախոսական կազմի  որակավորման բարձրացման  խիստ անհրաժեշտություն:


Կարգավորման նպատակը

Վերոնշված հարցերը կարգավորել նպատակով «Հայաստանի ազգային   ագրարային համալսարան» հիմնադրամը/այսուհետ՝ համալսարան/ և ««Երևանի պետական գյուղատնտեսական քոլեջ» պետական ոչ առևտրային կազմակերպությունը համատեղ քննարկել են ագրոպարենային  համակարգի  համար միջին մասնագիտական կրթությամբ մասնագետների պատրաստման հիմնահարցերը, կրթական բարեփոխումների  անհրաժեշտությունը և հնարավորությունները և եզրակացրել են, որ  քոլեջի ուղղվածությոունը  լիովին համահնչուն է  համալսարանի ուղղվածությանը, որը հնարավորություն կտա  համալսարանի  մասնագետների և նյութատեխնիկական առկա բազայի հենքի վրա պատրասելու  մասնագետներ:

Ի նկատի ունենալով բարեփոխուների անհարաժեշտությունը՝ առաջարկվում է ««Երևանի պետական գյուղատնտեսական քոլեջ» պետական ոչ առևտրային կազմակերպությունը միացման ձևով վերակազմակերպել՝ այն միացնելով «Հայաստանի ազգային   ագրարային համալսարան» հիմնադրամին:


Ակնկալվող արդյունքը

Նշված առաջարկության  իրականացումը  հնարավորություն  կնձեռնի արմատապես բարելավելու քոլեջում մասնագետների  պատրաստման մակարդակը, ուսումնական գործընթացի  անխափան իրականացումը:
ՏԵՂԵԿԱՆՔ
ՀՀ կառավարության որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին
 
Հայաստանի Հանրապետության  կառավարության ««Երևանի պետական գյուղատնտեսական քոլեջ» պետական ոչ առևտրային կազմակերպությունը վերակազմակերպելու, Հայաստանի Հանրապետության կառավարության 2012 թվականի հունիսի 14-ի N 872-Ն որոշման մեջ լրացում և փոփոխություն  կատարելու  և գույք տրամադրելու մասին» որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ
ՀՀ կառավարության  որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
        Հայաստանի Հանրապետության  կառավարության ««Երևանի պետական գյուղատնտեսական քոլեջ» պետական ոչ առևտրային կազմակերպությունը վերակազմակերպելու, Հայաստանի Հանրապետության կառավարության 2012 թվականի հունիսի 14-ի N 872-Ն որոշման մեջ լրացում և փոփոխություն  կատարելու  և գույք տրամադրելու մասին» որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:

Տ Ե Ղ Ե Կ Ա Ն Ք
ՀՀ կառավարության  որոշման նախագծի  վերաբերյալ  
դիտողությունների և առաջարկությունների մասին
	N/N
	Գերատեսչությունների 

անվանումը
	     Առաջարկություններ և դիտողություններ  
	Նշումներ կատարման վերաբերյալ

	1
	ՀՀ արդարադատու

թյան նախարարու

թյուն
29.07.2015թ.

02/14/9200-15
	Առաջարկում է 

1. Հիմք ընդունելով «Հիմնադրամների մասին» Հայաստանի Հանրապետության Օրենքի 29-րդ հոդվածի 1-ին մասի՝ «Հիմնադրամը կարող է վերակազմակերպվել միայն հիմնադրամի՝ այլ հիմնադրամին միացման կամ այլ հիմնադրամի հետ միաձուլման ձևով, եթե դա նախատեսված է կանոնադրությամբ:»:

Ելնելով հիշյալ հոդվածի պահանջներից անհրաժեշտ է «Երևանի պետական գյուղատնտեսական քոլեջ» պետական ոչ առևտրային կազմակերպությունը վերակազմավորման ձևով վերակազմակերպել հիմնադրամի:

«Երևանի պետական գյուղատնտեսական քոլեջ» հիմնադրամը միացման ձևով վերակազմակերպել՝ միացնելով «Հայաստանի ազգային ագրարային համա​լսա​րան» հիմնադրամին: 
2.որոշման նախագծի նախաբանում «մասի»բառը փոխարինել «կետի» բառով:
	1. Չի  ընդունվում, քանի որ մինչ Հայաստանի Հանրապետության կառավարության ««Երևանի պետական գյուղատնտեսական քոլեջ» պետական ոչ առևտրային կազմակերպությունը վերակազմակերպելու, Հայաստանի Հանրապետության կառավարության 2012 թվականի հունիսի 14-ի N 872-Ն որոշման մեջ լրացում և փոփոխություն  կատարելու  և գույք տրամադրելու մասին»  որոշման նախագիծը շահագռգիր նախարարությունների քննարկմանը ներկայացնել ՀՀ կրթության և գիտության նախարարությունը 08.04.2015թ. հ. 01/10/3775-15 գրությամբ դիմել է Հայաստանի Հանրապետության արդարադատության նախարարությանը՝ պարզաբանում տալու ««Երևանի պետական գյուղատնտեսական քոլեջ» պետական ոչ առևտրային կազմակերպության վերկազմակերպման և այն «Հայաստանի ազգային   ագրարային համալսարան» հիմնադրամին միացնելու գործընթացին պարզաբանում տալու նպատակով, սակայն Հայաստանի Հանրապետության արդարադատության նախարարությունը 06.05.2015թ. հ.01/14/5317-15  գրությամբ պարզաբանել է, որ հնարավոր է   ««Երևանի պետական գյուղատնտեսական քոլեջ» պետական ոչ առևտրային կազմակերպությունը/այսուհետև՝ քոլեջ/ վերկազմակերպել և այն միացնել «Հայաստանի ազգային   ագրարային համալսարան» հիմնադրամին, առանց քոլեջի իրավական կարգավիճակը փոփոխելու: 
2. Ընդունված է 

	2
	ՀՀ տարածքային կառավարման և արտակարգ իրավիճակների նախարարություն
22.06.2015թ.

Հ.1/06.3/8335-15
	Առաջարկություն և դիտողություն չունի 

	ՀՀ ֆինանսների նախարարություն

25.06.2015թ.

01.1/83-2/16542-15
	Առաջարկում է

1.ՀՀ կրթության և գիտության նախարարության ենթակայության հանձնված քոլեջները, այդ թվում` նաև Երևանի պետական գյուղատնտեսական քոլեջը, ներկայումս գործում են «Պետական ոչ առևտրային կազմակերպությունների մասին» ՀՀ օրենքի շրջանակներում, համարվում են իրավաբանական անձ, ունեն կառավարչական և ֆինանսական հարցերում որոշումների կայացման որոշակի ինքնուրույնություն: Իրենց կանոնադրական նպատակներն  իրականացնելու համար հիմնադիրը ՊՈԱԿ-ներին անհատույց օգտագործման իրավունքով տրամադրել է հանրային ակտիվներ` շենքեր, շինություններ և հողամասեր, այլ գույք, որոնք մնում են որպես հանրային սեփականություն: Ընդ որում, ՊՈԱԿ-ներն իրավունք չունեն ամրացված գույքը կամ դրա նկատմամբ իր իրավունքները օտարել, գրավ դնել, հանձնել անհատույց օգտագործման («Պետական ոչ առևտրային կազմակերպությունների մասին» ՀՀ օրենքի հոդված 5-ի 3-րդ կետ):  

Ի հակառակ դրան, հիմնադրի կողմից հիմնադրամին հանձնված գույքը համարվում է հիմնադրամի սեփականությունը («Հիմնադրամների մասին» ՀՀ օրենքի հոդված 8-ի 3-րդ կետ) և իր պարտավորությունների համար նա պատասխանատու է այդ գույքով: 

2.Պետության կողմից սահմանված ներկայիս հսկողության մեխանիզմների առկայությունը, (պետական ակտիվների (շենքերի, շինությունների) օգտագործումը, ռիսկային գործարքների մեջ ներգրավվումը (օրինակ` ձեռք բերել վարկեր և փոխառություններ), ձեռնարկատիրական գործունեության կանոնակարգումը և այլ բազմաթիվ մեխանիզմներ), չնայած որոշ թերություններին, այնուամենայնիվ նպատակ ունի ապահովել`

· պետական ակտիվների արդյունավետությունը և նպատակային օգտագործումը,

· պետության համար տվյալ միավորների (ավտոնոմ կամ ինքնավար) գործունեությունից բխող ռիսկերի նվազեցումը և հանրային ապրանքների և ծառայությունների արտադրության (ՊՈԱԿ-ների կողմից մատուցվող ծառայությունների) ապահովումը:

  Երևանի պետական գյուղատնտեսական քոլեջի նոր կարգավիճակի սահմանումը չի տալիս համարժեք հսկողության մեխանիզմներ: Ընդհակառակը, այն լրացուցիչ ռիսկեր կառաջացնի հանրային ակտիվների կառավարման, ինչպես նաև հանրային ապրանքների և ծառայությունների մատուցման ոլորտում:
Բացի այդ, նախագծին կից տեղեկանք-հիմնավորման մեջ նշված է, որ քոլեջի վերակազմակերպումը հնարավորություն կընձեռի արմատապես բարելավելու քոլեջում մասնագետների պատրաստման մակարդակը, ուսումնական գործընթացի անխափան իրականացումը, մինչդեռ այդ առումով ՊՈԱԿ-ների կողմից գործունեություն իրականացնելու օրենսդրական դաշտում սահմանափակումներ առկա չեն:  
Ելնելով վերոգրյալից, առաջարկվում է ձեռնպահ մնալ «Երևանի պետական գյուղատնտեսական քոլեջ» պետական ոչ առևտրային կազմակերպության կարգավիճակի վերանայման հարցի քննարկումից:

Միաժամանակ, հայտնում ենք, որ Նախագծի 1-ին կետով նախատեսվում է «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված՝ Երևան քաղաքի Բուռնազյան 143 հասցեում գտնվող ուսումնական մասնաշենքը, օժանդակ կառույցները, պահակատունը և հողատարածքը հետ վերցնել «Երևանի պետական գյուղատնտեսական քոլեջ» պետական ոչ առևտրային կազմակերպությունից (այսուհետ՝ ՊՈԱԿ) և թողնել ՀՀ ԿԱ պետական գույքի կառավարման վարչության տնօրինությանը՝ այն անժամկետ և անհատույց օգտագործման իրավունքով տրամադրելով «Հայաստանի ազգային ագրարային համալսարան» հիմնադրամին՝ նպատակային նշանակության համար:

3.Նախագծի 6-րդ կետի 1-ին ենթակետով նախատեսվում է, որ ՀՀ ԿԱ պետական գույքի կառավարման վարչության պետը սույն որոշումն ուժի մեջ մտնելուց հետո երկամսյա ժամկետում դադարեցնի Երևան քաղաքի Բուռնազյան 143 հասցեում գտնվող ուսումնական մասնաշենքի համար ՊՈԱԿ-ի հետ կնքված անհատույց օգտագործման պայմանագիրը:

Վերոգրյալից անհասկանալի է, եթե «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված Երևան քաղաքի Բուռնազյան 143 հասցեում գտնվող ուսումնական մասնաշենքը, օժանդակ կառույցները, պահակատունը և հողատարածքը նախատեսվում է հետ վերցնել ՊՈԱԿ-ից, ապա ինչպես է ՀՀ ԿԱ պետական գույքի կառավարման վարչության և ՊՈԱԿ-ի միջև կնքված անհատույց օգտագործման պայմանագիրը դադարում միայն Երևան քաղաքի Բուռնազյան 143 հասցեում գտնվող ուսումնական մասնաշենքի մասով: Հետևաբար, գտնում ենք, որ վերը նշվածը հստակեցման կարիք ունի:
	3.1.Չի ընդունվում քանի որ հիմնադրամին  անշարժ գույքը հանձնվում է անհատույց օգտագործման և այն հիմնադրամի կողմից չի կարող օտարվել, գրավ դնել,հանձնել   անհատույց օգտագործման /հիմք հիմնադրամի կանոնադրության 5-րդ հոդվածի 21-րդ կետի 6-րդ ենթակետի/: 

2.Չի ընդունվում, քանի, որ պետական ոչ առևտրային կազմակերպությունների հետ  համագործակցելը այլ է, իսկ հիմնադրամների դեպքում պետության և հասարակական կազմակերպությունների ներկայացուցիչները հանդես գալով, որպես  խորհրդի անդամ  կարողանում են ամիջապես համագործակցել և անխափան իրականացնել մի շարք կրթական ծրագրեր:

3.Ընդունվել է  և լրամշակվել է որոշման նախագծի 6-րդ կետը՝ հանվել է 6-րդ կետի 1-ին ենթակետը:

	ՀՀ կառավարությանն առընթեր պետական գույքի  կառավարման վարչություն

Հ.01/22.22/3338-15
	Առաջարկում է 
 Հաշվի առնելով, որ <Երևանի պետական գյուղատնտեսական քոլեջ> ՊՈԱԿ-ին ամրացված Երևան քաղաքի Բուռնազյան 143 հասցեում գտնվող անշարժ գույքը համաձայն 02.10.2014թ. հանձնման-ընդունման ակտի հանձնվել է ՀՀ կառավարությանն առընթեր պետական գույքի կառավարման վարչության տնօրինությանը և <Երևանի պետական գյուղատնտեսական քոլեջ> ՊՈԱԿ-ի հետ 23.07.2010թ. կնքվել է նշված անշարժ գույքի անհատույց օգտագործման թիվ 25/0010 պայմանագիր, ինչպես նաև այն, որ համաձայն <<Երևանի պետական գյուղատնտեսական քոլեջ> պետական ոչ առևտրային կազմակերպությունը վերակազմակերպելու, Հայաստանի Հանրապետության կառավարության 2012 թվականի հունիսի 14-ի N 872-ն որոշման մեջ լրացում կատարելու և գույք տրամադրելու մասին> ՀՀ կառավարության որոշման նախագծի <Հայաստանի ազգային ագրարային համա​լսա​րան> հիմնադրամը հանդիսանում է <Երևանի պետական գյուղատնտեսական քոլեջ> ՊՈԱԿ-ի իրավահաջորդը, որին իրավահաջորդության կարգով անցնում են միացված իրավաբանական անձի իրավունքներն ու պարտականությունները, ՀՀ կառավարությանն առընթեր պետական գույքի կառավարման վարչությունն առաջարկում է հանել Որոշման նախագծի 1-ին և 6-րդ կետերը:
	1.Ընդունվել է մասնակի  լրամշակվել է որոշման նախագծի 6-րդ կետը՝ հանվել է 6-րդ կետի 1-ին ենթակետը, իսկ ինչ վերաբերվում է 1-ին կետին ապա վերակազմավորման դեպքում հիմնադիրը ինքնն է որոշում իր սեփական գույքը ինչ   տեսքով տրամադրի հիմնադրամին

ՄՍ/7.2/3907-15
	Առաջարկություն և դիտողություն չունի
	


